
СООПШТЕНИЕ ДО МЕДИУМИТЕ 
 

САД донира опрема во вредност од 50.000 долари за справување со 

пожарите 
 

Владата на Соединетите Американски Држави, преку Канцеларијата на УСАИД за 

странска помош при несреќи (ОФДА) ќе обезбеди опрема во вредност од 50.000 долари за 

справување со пожарите, како помош на Владата на Република Македонија да одговори на 

големите пожари што дивеат на територијата на целата земја од почетокот на јули. 

 

На 25 јули, амбасадорот на САД, Џилијан Миловановиќ официјално ги извести за 

елементарната непогода и побара од властите во Вашингтон одобрување на вонредни 

фондови за итна локална набавка на противпожарна опрема.  Во координација со 

Центарот за менаџирање на кризи на Владата на РМ, УСАИД ќе ја додели опремата како 

донација на локалните противпожарни бригади во Општините Битола, Струмица, Тетово и 

Велес, како и на јавното претпријатие „Македонски шуми“.  

 

На 18 јули, Владата на РМ прогласи вонредна состојба поради невообичаено високите 

температури и пожарите.  Оттогаш тие водат битка со пожарите во 32 општини.  Според 

известувањата на Центарот за менаџирање со кризи, пожарите директно погодуваат 

речиси половина од два-милионското население во Македонија.  Неколку пожари се 

лоцирани во близината на големи урбани центри, што претставува закана по животите на 

луѓето и по виталната инфраструктура. 

 

БЕЛЕШКA ЗА УРЕДНИЦИТЕ: 

Од 1993 година, американскиот народ преку УСАИД инвестираше во Македонија над 450 

милиони долари. Во моментов се имплементираат преку 25 проекти кои вредат повеќе од 

25 милиони долари годишно. Овие проекти имаат за цел да ја поддржат транзицијата на 

Македонија кон пазарна економија и мултиетничко демократско општество. Тие содржат 

иницијативи за забрзување на економскиот раст, развивање на демократски институции и 

едуцирање на граѓаните за потребите на модерната економија. УСАИД обезбедува 

економска и хуманитарна помош во повеќе од 100 земји. За повеќе информации, посетете 

ја следнава веб страница:  http://macedonia.usaid.gov. 

 


